
Ibmel paulun olbmui lut læ, ja son orro sin lut, ja si læk su olbmuk, ja Ibmel ješ læ sin lut, ja sin Ibmel son læ.

4 Ja Ibmel juokke gadnjal erit sikko sin čalminæsek, ja jabmem i šat læk, ige moraš, ige bišškom, ige gifse šat æmbo læk; dastgo dat audeb dille vassam læ.

5 Ja gutte thruono ald čokai, celki: gæč, buok mon ođasen daǥam. Ja son munji cælkka: cale: dastgo dak sanek duot læk ja oskaldas.

6 Ja son munji celki: dakkujuvvum læ. Mon alpha ja omega læm, alggo ja loap. Gutte goikost læ, sunji mon ællem čace agjagist addam ansaškættai.

7 Gutte vuoitta, buok arbbijægje læ, ja mon su Ibmel aigom læt, ja son muo bardne læ.

8 Mutto guđek argek læk ja æppeoskolaǯak, ja fastasak, ja olbmugoddek, ja furušægjek, ja noaiddeolbmak, ja æppeibmelbalvvalægjek, ja buok giellastallek, sin oasse læ mærast, mi dolain ja rišain buolla; dat læ nubbe jabmem.

9 Ja oft dain čiečča engelin, gæin čiečča gærak legje, dievva čiečča maŋemuš givsin, muo lusa bođi, ja muin sardnogođi, ja celki: boađe, čajetet aigom dunji moarse, labba akka.

10 Ja vuoiŋast son doalvoi muo stuorra ja alla vare ala, ja čajeti munji dam stuorra gavpug, dam basse Jerusalem, mi almest vuolas bođi Ibmel lut.

11 Dast Ibmel hærvasvuotta læi; ja dam čuovgas læi nuftgo dirasamus gæđgge, nuftgo kristalčielgga Jaspis.

